
2024 faktor. Sva prava zadržana. Zabranjeno preuzimanje bez dozvole izdavača. USLOVI KORIŠTENJA POLITIKA PRIVATNOSTI KOLAČIĆI

TREĆA U SEDAM DANA

Na kafić u sarajevskom naselju Pofalići bačena
bomba: Nastavak sukoba u kojem je ranjen
Šišmiš?
AUTOR: Faktor 24.01.2025. u 11:51

Policija radi uviđaj na Pofalićima FOTO: Didier Torche

Policijskoj upravi Novo Sarajevo jutros su prijavljena oštećenja na portalu kafića Music u

sarajevskom naselju Pofalići, kao i na susjednom objektu i vozilu koje je bilo parkirano ispred. 

Prema nepotvrđenim informacijama, na objekat je tokom noći bačena eksplozivna naprava.

Iz policije su potvrdili da su im prijavljena oštećenja te da je u toku uviđaj do čijeg okončanja ne

mogu zvanično kazati o čemu se radi. 

FOTO: Didier Torche 1 od 6

Prema nepotvrđenim informacijama, radi se o nastavku sukoba koji je započeo prethodnog

vikenda na Ilidži, u naselju Pejton, gdje je iz vatrenog oružja ranjen Samedin Fišić, zvani Šišmiš,

ranije presuđivani narkodiler. 

Pucnjavi u kojoj je povrijeđen Fišić, prethodilo je njegovo izbacivanje iz kluba Aqua na Ilidži, nakon

čega je na kuću jednog od suvlasnika kluba Senada Nene Jukića bačena bomba.

U TOKU UVIĐAJ

Pucnjava u sarajevskom naselju Ilidža, iz vozila pucano u drugo vozilo,
jedna osoba povrijeđena

Iako se u javnosti spekulira da je upravo Jukić pucao na Fišića zbog te bombe, iz policije to zvanično

nije potvrđeno.

Kako je Faktoru jutros rečeno iz sarajevske policije, zbog njegovog ranjavanja još niko nije

uhapšen. 

Također, kako Faktor saznaje, a što nam je potvrđeno i iz Uprave policije, jučer ujutro je bačena

bomba i na klub Aqua, ali nije eksplodirala. 

Vrijedi istaći da je jedan od trojice suvlasnika Aque vlasnik i kafića Music na Pofalićima pred koji je

jutros bačena bomba. 

#bomba #Music #Aqua #Samedin Fišić

